
Abstrak: Buku dalam Siri Minda Sarjana ini mengandungi dua
jilid iaitu Modal Insan Daripada Pelbagai Perspektif Jilid 1 dan
Jilid 2. Jilid 1 memfokuskan kepada modal insan dalam kaitannya
dengan isu sejarah iaitu kontrak sosial di Malaysia, isu sosial dan
demografi, pekerja asing, pendidikan, pengurusan sumber
manusia, peranan institusi masjid, zakat, ancaman Islam liberal
dan modal insan OKU. Manakala dalam Jilid 2 pula menfokuskan
kepada isu bahasa dan sastera sebagai alat memperkasakan modal
insan, isu akidah, pembangunan negara, memperkasakan modal
insan peringkat global dan berdasarkan perspektif pemikiran
Melayu, pendidikan keusahawanan, pendidikan moral, institusi
keluarga, teknik refleksi dan tindakan partisipatori serta masalah
sosial dan pemulihan modal insan.

PRAKATA

Buku ini mengandungi 10 bahagian kesemuanya yang masing-
masing mengutarakan pelbagai isu dan skop modal insan di
dalamnya. Bahagian pertama ditulis oleh Nazarudin Zainun.
Penulis menyedari bahawa semakin ramai rakyat negara kita
yang mempersoalkan mengenai kontrak sosial, maka bab ini
akan mengupas latar belakang kontrak sosial, kaitannya dengan
perlembagaan negara kita serta hubungannya dengan modal
insan. Menerusi kontrak sosial, pembangunan modal insan
banyak diberikan kelebihan kepada orang Melayu sebagai
penduduk asal negara ini. Antara keistimewaan yang diperoleh
adalah seperti pemberian biasiswa, kuota kemasukan ke institusi
pengajian tinggi, pemberian tanah rizab dan sebagainya. Namun,
keistimewaan yang diterima ini sering dianggap diskriminasi. Oleh
itu, sebagai rakyat Malaysia, kontrak sosial perlu difahami dengan
jelas untuk mengelakkan konflik yang akan memecahbelahkan
kesemua kaum di Malaysia.

Bagi penulisan seterusnya yang telah ditulis oleh Wan Ibrahim
Wan Ahmad dengan tajuknya 50 Tahun Kependudukan di
Malaysia: Beberapa Isu Sosial dan Demografi. Sepanjang 50
tahun kemerdekaan di Malaysia, pelbagai cabaran serta isu
mula bercambah dan membiak dalam kalangan rakyat Malaysia
sendiri. Salah satu isu yang kian mendapat perhatian ialah
peningkatan peratusan warga tua di negara kita. Hal ini bukanlah
sesuatu yang pelik dan janggal kerana bagi negara-negara maju,
peningkatan peratusan warga tua sememangnya perkara yang
biasa sehinggakan mereka menggelarkan abad ke-21 ini adalah
abad warga tua. Oleh itu, bahagian ini akan menyentuh mengenai
tiga isu utama, iaitu mengapa warga tua bertambah, penuaan
penduduk 50 tahun di Malaysia, serta isu-isu sosial yang timbul.

vii



PENGENALAN

Bab satu menerangkan mengenai isu, cabaran dan harapan
kontrak sosial di Malaysia daripada perspektif modal insan.
Antara persoalan-persoalan yang wujud dalam bab ini ialah, dari
mana datangnya konsep kesepakatan dan kontrak sosial yang
dikatakan menjadi sandaran kepada pembentukan perlembagaan
Tanah Melayu ketika itu? Apakah kontrak sosial ini hanya
wujud di Malaysia sahaja? dan Apakah kontrak sosial dengan
pembangunan modal insan di negara ini saling berkaitan?.
Persoalan pertama dijawab dengan dapatan yang menjelaskan
bahawa kontrak sosial merupakan permuafakatan antara kaum
yang dicapai sebelum Tanah Melayu merdeka melalui satu
persetujuan dalam kalangan pemimpin yang terdiri daripada
kaum Melayu, Cina dan India yang mewakili kaum masing-
masing dalam usaha memujuk British keluar dari negara ini.
Permuafakatan yang dicapai ini wujud rentetan daripada usaha
Inggeris memperkenalkan Malayan Union di Tanah Melayu bagi
mengesahkan perubahan status Tanah Melayu daripada negara
lindungan kemahkotaan British kepada sebuah negara jajahan.
Justeru, Kontrak sosial yang wujud di negara ini sebenarnya
bukanlah satu-satunya yang wujud di dunia ini. Malah, hampir
seluruh negara yang terbentuk melalui perjuangan ada kontrak
sosial mereka sendiri.

Kontrak sosial yang berbentuk gentleman’s agreement telah
menjelaskan kaitan langsung antara kontrak sosial dengan
pembangunan modal insan. Segala perkara yang berkaitan
dengan pemberian keistimewaan dan pembangunan modal
insan seperti pemberian biasiswa dan latihan dalam pendidikan
yang tertera di dalam perlembagaan merupakan terjemahan
dan cerminan langsung dari persetujuan dalam kontrak sosial.
Sebagai kesimpulan, pemahaman dan penekanan mengenai

xiii

KONTRAK SOSIAL DARIPADA
PERSPEKTIF PEMBANGUNAN
MODAL INSAN:

Isu, Cabaran dan Harapan

Nazarudin Zainun

Pendahuluan

Kontrak Sosial merupakan satu istilah permuafakatan antara
kaum yang dicapai sebelum Tanah Melayu merdeka melalui satu
persetujuan dalam kalangan pemimpin yang terdiri daripada kaum
Melayu, Cina dan India yang mewakili kaum masing-masing.
Pemeteraian kontrak sosial ini juga turut disertai dan dipersetujui
oleh parti-parti yang mereka wakili iaitu UMNO [Melayul],
MCA [Cina] dan MIC [India]. Parti-parti ini merupakan parti
terbesar yang mewakili kaum masing-masing yang kemudiannya
bergabung di bawah satu bumbung politik Parti Perikatan sebelum
diubah menjadi Barisan Nasional kemudiannya.

Jika ditelusuri istilah kontrak sosial ini sebenarnya tidak wujud
dalam Perlembagaan Persekutuan 1957. Kalau begitu dari mana
datangnya konsep kesepakatan dan kontrak sosial ini yang
dikatakan menjadi sandaran kepada pembentukan perlembagaan
Tanah Melayu ketika itu? Maka bagi mencari jawapannya perlulah
ditinjau daripada perspektif sejarah. Kontrak sosial sememangnya
wujud dalam sejarah negara dan permuafakatan yang dicapai
itulah yang mentakrifkan negara kita dan seterusnya menentukan
ciri-ciri dan sifat negara ini [UM 28 Ogos 2005]. Dalam banyak
pembahasan mengenai hal ini selain isi dalam kontrak sosial
itu sendiri, masyarakat juga sering menanyakan apakah kontrak
sosial ini hanya wujud di Malaysia sahaja?



Kontrak Sosial daripada Perspektif Pembangunan Modal Insan:
Isu, Cabaran dan Harapan

langkah dalam semua bidang. Pemimpin-pemimpin bumiputera
sendiri perlu diingatkan tentang kontrak sosial ini. Penekanan
mengenai kontrak sosial dalam kaitannya dengan pembangunan
modal insan hendaklah diterapkan dalam sistem pendidikan
dan peperiksaan utama negara supaya sekurang-kurang generasi
muda Malaysia faham sejarah sebenar bagaimana negara dan
bangsa ini terbentuk.

Kegagalan melaksanakan kontrak sosial yang telah dipersetujui
boleh menjadi punca kepada konflik. Ini bermakna kejahilan atau
keenganan mana-mana insan memahami dan menghayati kontrak
sosial akan mendekatkan kita kepada konflik. Sesungguhnya
untuk mengelakkan konflik itulah maka setiap insan perlulah
bermodalkan kontrak sosial agar kehidupan bernegara dan
bermasyarakat terjamin aman, tertib dan teratur.

50 TAHUN KEPENDUDUKAN
DI MALAYSIA:
Beberapa Isu Sosial dan Demografi

Wan Ibrahim Wan Ahmad

Pengenalan

Bab ini bertujuan menghuraikan satu fenomena sosial yang
sedang pesat berlaku dalam era Malaysia menyambut 50 tahun
kemerdekaan, iaitu isu penuaan penduduk. Penuaan penduduk
merujuk kepada peningkatan jumlah dan peratusan penduduk
tua serta penurunan jumlah dan peratusan penduduk muda
dalam struktur atau komposisi penduduk suatu negara. Jumlah
atau peratusan setiap kohort penduduk satu negara selalunya
disusun secara berlapis ke atas dengan kohort bayi diletakkan
pada lapis paling bawah. Lapisan yang memuatkan kohort umur
ini dipanggil piramid penduduk. Setiap kohort ini pula disusun
mengikut setiap lima tahun, seperti 0-4, 5-9, 10-14 tahun dan
seterusnya berakhir dengan kohort umur 70 tahun dan ke atas. Di
negara membangun selalunya proporsi atau peratusan penduduk
daripada kohort umur 0-4 tahun adalah lebih besar daripada
kohort di atasnya (5-9 tahun), dan kohort 5-9 tahun ini pula adalah
lebih besar daripada kohort di atasnya lagi. Kohort yang berada di
atas mewakili lapisan atau kohort yang lebih tua. Semakin tinggi
kohort umur ke atas semakin tua umur penduduk. Disebabkan
kohort yang lebih tua selalunya lebih kecil peratusannya dalam
struktur penduduk disebabkan kematian maka semakin tinggi
kohort umur ke atas semakin kecil bentuk piramidnya. Oleh
itu pada kebiasaannya, terutama bagi negara membangun,
piramid penduduk ini berbentuk tiga segi dengan puncak tajam
di atas dan tapak melebar di bawah. Bentuk seperti ini terjadi
disebabkan jumlah penduduk lahir dalam jumlah yang besar,
tetapi sebahagian penduduk ini akan mati.

PEKERJA ASING DI MALAYSIA:
Antara Keperluan, Masalah dan
Pembaziran Modal Insan
Soijah Likin

Pendahuluan

Migrasi tenaga pekerja antarabangsa bukan sahaja fenomena bagi
negara penerima tetapi juga menjadi industri baru bagi negara
pengeksport tenaga kerja untuk menambahkan pendapatan
negara. Pengeksportan pekerja menjadi sumber pendapatan yang
penting bagi negara-negara yang miskin seperti Indonesia yang
melakukan program pengeksportan tenaga kerja untuk mengatasi
masalah pengangguran dan kemiskinan. Pengiriman pekerja
Indonesia ke luar negara telah ditetapkan dalam Caris-Caris Besar
Haluan Negara (GBHN) 1993-1998 dan 1999-2004 sebagai
kebijakan (polisi) eksport selain minyak. Malahan kerajaan
Indonesia menyatakan bahawa penghijrahan merupakan salah
satu alternatif kebijakan ekonomi bagi pembangunan ekonomi
Indonesia pada masa sekarang mahupun akan datang (Firdausy,
2000).

Salah satu daripada negara di dunia yang menjadi tumpuan
pekerja asing ialah Malaysia. Malaysia dianggap sebagai ‘lubuk
emas’ oleh rakyat negara jiran yang miskin. Meskipun bekerja di
luar negara mendatangkan pelbagai masalah tetapi ianya semakin
berkembang dan diakui sebagai satu pilihan untuk mengubah
nasib mereka (Soijah Likin, 2004).

Penduduk yang bermigrasi pulang dan berhijrah semula sehingga
membentuk suatu sistem penghijrahan yang berkesinambungan

- BAB 4

Modal Insan sebagai Pelaburan dalam
Konteks Pembinaan Negara dari Aspek
Pendidikan

Baharom Mohamad
Sulaiman Yamin

Pengenalan

Pembangunan modal insan menjadi antara agenda utama dalam
program pembangunan negara dalam kerangka menjadikan
Malaysia negara maju dalam pelbagai sektor menjelang 2020 dan
seterusnya melewati dekad tersebut. Modal insan yang hendak
dibangunkan adalah bersifat menyeluruh atau holistik, seimbang
dan sepadu dalam lingkungan dan ruang keperluan rohani
dan jasmani serta duniawi dan ukhrawi. Pembangunan modal
insan tersebut adalah selaras dengan konsep pembangunan
kemanusiaan yang mutlak, hakiki, lengkap dan berorientasikan
kepada kesempurnaan kendiri dan mandiri serta sosial selaras
dengan usaha membentuk individu berketrampilan dan berkualiti
dalam melahirkan masyarakat yang unggul dalam pelbagai aspek
bagi menghadapi hambatan dan cabaran dunia.

Modal insan yang kita impikan dan harapkan adalah modal insan
yang berkualiti. Modal insan yang berkualiti adalah domain yang
paling kritikal dalam mencapai bukan sahaja misi nasional malah
kesejagatan ummah. Oleh hal yang demikian, bagi memenubhi
segala tuntutan tersebut maka pembangunan modal insan
perlulah dilaksanakan secara holistik dengan memberi penekanan
kepada aspek biopsikologikal, sosiologikal, budaya, ekonomi,
pengurusan dan kepemimpinan serta moral dan agama. Hal

Pendahuluan

“Manusia merupakan aset kami yang paling berharga.” Kenyataan
ini menggambarkan pandangan dan falsafah banyak perniagaan
kontemporari hari ini (Jackson & Schuler, 2003; Mondy & Noe,
2005). Kenyataan ini menegaskan kepentingan pengurusan
dan pentadbiran pengurusan sumber manusia yang berkesan
dalam organisasi perniagaan memandangkan sumber manusia
mempengaruhi kelangsungan atau kematian satu-satu organisasi
perniagaan itu. Sesebuah organisasi perniagaan sukar untuk
meneruskan kelangsungannya hanya dengan bersandarkan
produk atau perkhidmatan yang ditawarkan semata-mata;
sesebuah organisasi perniagaan perlu mempunyai kumpulan
pemasar atau penjual yang bertenaga dan bersemangat untuk
memasarkan barangannya dan perkhidmatannya. Begitu juga
dengan teknologi yang canggih; tetap memerlukan sumber
manusia untuk mengendalikannya dan menguruskannya. Dengan
kata lain, tidak kiralah apa jenis perniagaan yang dilakukan,
pokok pangkal kejayaan dan kelangsungan organisasi perniagaan
ini terletak pada sumber manusianya.

Oleh kerana sumber manusia merupakan aset penting bagi
organisasi, maka pengurus perlu belajar untuk mengetahui
cara mengurus ‘aset’ ini dengan baik dan berkesan, dari mula
mereka masuk ke dalam organisasi sehingga mereka bersara dari

PERANAN INSTITUSI MASJID DALAM
PEMBANGUNAN MODAL INSAN:
Isu dan Cabaran

Suhaila Abdullah

Pengenalan

Istilah ‘masjid” berasal dari akar kata sajada yang bererti sujud.
Maka, perkataan masjid bermaksud tempat sujud, tempat
bersolat, tempat menyembah Allah SWT. (Miftah Faridl (1985)
Dari akar kata tersebut, pada dasarnya setiap tempat yang biasa
dipergunakan untuk bersujud maka disebut masjid. Masjid
merupakan institusi yang suci dan penting dalam membentuk
modal insan dan masyarakat bertakwa. Peranan institusi masjid
pada awal sejarah Islam melewati peranan masjid dewasa ini.
Masjid pada zaman Nabi Muhammad SAW bukan sahaja
berfungsi sebagai tempat peribadatan, malah masjid juga
berfungsi sebagai tempat berunding, mahkamah, melatih tentera,
tempat pendidikan, tempat pemupukan tatacara dan kerjasama
masyarakat, tempat menerima tetamu dan pusat penerangan
serta pembelaan agama. (Shaikh Ali Mohammad Mokhtar, 1997;
Zainuddin Jaffar, 2001). Peralihan sebahagian daripada fungsi
masjid kepada institusi dan lembaga lain bukanlah sesuatu yang
negatif, malah merupakan tuntutan peredaran zaman. Namun
demikian, dari aspek semangat dan rohnya, institusi masjid perlu
menaungi aspek pemerintahan, termasuklah dari segi pemupukan
modal insan dalam masyarakat dan muamalat yang lain. (Zulkiple
bin Abdul Ghani, 2002).

dan menjadi sebuah negara maju dengan mempersiapkan
warganya melalui pembangunan modal insan berminda kelas
pertama, berintegriti, berperibadi tinggi, dinamik dan berdaya
saing, maka institusi masjid semestinya turut sama berperanan.
Dengan yang demikian, martabat bangsa Melayu yang majoritinya
beragama Islam ini dapat terus dipertahankan sehingga menjadi
bangsa yang dihormati dan disegani di mata dunia khususnya
melalui peranan yang dimainkan oleh institusi masjid di negara
ini dalam usaha pembangunan modal insannya.

Pengenalan

Umum mengakui kanak-kanak kelainan upaya merupakan
modal insan yang memerlukan perhatian khusus dalam aspek
pembelajaran dan kehidupan seharian. Kelainan keupayaan
mereka ini lazim dikaitkan dengan kebolehan fungsi kognitif
dan kemampuan kognitif mereka dalam aspek pembelajaran
dan penyesuian diri terhadap rangsangan daripada persekitaran.
Bahagian paling penting dalam sistem pemprosesan maklumat
manusia berkait secara langsung dengan keupayaan memori kerja
untuk menyepadukan rangsangan deria pandang dan dengar
dengan makna yang terhasil dalam fikiran manusia. Kanak-kanak
kelainan upaya dikatakan mempunyai keunikan dalam aspek
memori kerja. Kanak-kanak yang mengalami kekurangan memori
kerja tidak mampu berada seiring dengan tahap akademik rakan-
rakan sebaya mereka dan terus bergelut sepanjang pembelajaran
mereka. Justeru itu, adalah penting mencari jalan untuk mengatasi
masalah memori kerja supaya pembelajaran pelajar dapat
dimaksimumkan.

Kesimpulan

Pelajar kelainan upaya yang mengalami masalah memori kerja
boleh ditingkatkan dengan tugasan akademik yang mendorong
kepada penggunaan sepenuhnya memori kerja. Guru-guru boleh
menyesuaikan amalan pengajaran mereka untuk menghindari
bebanan memori kerja pelajar (Alloway, 2009), dan memberi
sokongan kepelbagaian pengajaran. Sokongan pengajaran
termasuk intervensi mensasarkan kemahiran regulasi kendiri
(seperti pemantauan diri) dan kemahiran akademik (seperti
penulisan refleksi) boleh digunakan bagi meningkatkan kejayaan
akademik pelajar kelainan upaya.

Alloway (2011) menyatakan bahawa apabila kekuatan dan
kelemahanaspek memorikerjapelajardikenali, akomodasispesifik
dan sasarannya boleh dibuat untuk menyokong pembelajaran.
Matlamat dalam menyokong pelajar yang mengalami masalah
pembelajaran tidak hanya untuk membantu mereka terus berada
di dalam kelas, tetapi turut membantu perkembangan kemajuan
pendidikan mereka. Strategi untuk menyediakan perancah dan
sokongan yang akan membuka potensi memori kerja dalam
meningkatkan pembelajaran perlu dirancang dan dilaksanakan
oleh pihak yang mempunyai autoriti dalam sistem pendidikan.

Potensi Pembangunan Sosial Melalui
Pengagihan Zakat kepada Asnaf Lapan

Hasanah Abd. Khafidz

Pengenalan

Zakat merupakan satu sistem jaminan sosial yang diketengahkan
dan diwajibkan oleh Allah SWT melalui firman-Nya,
maksudnya:

“Dirikanlah sembahyang dan tunaikanlah zakat”
(al-Baqgarah 2:43)

Zakat bermaksud peningkatan, pertambahan, kesuburan,
keberkatan dan kesucian. la merupakan rukun Islam yang
ketiga iaitu sesudah mengucapkan dua kalimah syahadah dan
mendirikan sembahyang. Sabda Nabi SAW maksudnya:

“Islam dibina di atas lima asas: menyaksikan bahawa tiada
tuhan melainkan Allah dan bahawa Nabi Muhammad
pesuruh Allah, mendirikan sembahyang, menunaikan
zakat, berpuasa pada bulan Ramadan, menunaikan haji
bagi sesiapa yang berkuasa melaksanakannya.”

(Riwayat Bukhari dan Muslim)

Berdasarkan hadis ini, jelaslah bahawa kewajipan berzakat
diletakkan di tempat yang tinggi bagi menzahirkan keislaman
seseorang di samping mengucap dengan dua syahadah dan
menunaikan sembahyang.

Kesimpulan

Sistem pengagihan zakat mempunyai serampang banyak mata
yang dapat meningkatkan modal insan melalui peningkatan
tahap sosiobudaya dan sosioekonomi masyarakat. Kebebasan
melaksanakan sistem ini disokong oleh Perlembagaan Persekutuan
dan selari dengan kontrak sosial. la memberi kekuatan kepada
umat Islam untuk melaksanakannya dengan teratur dan berkesan.
Berbanding rukun Islam lain yang lebih menumpukan kepada
ibadat perseorangan, zakat pula didapati mempunyai peranan
yang lebih besar daripada itu. Zakat mencakupi maslahat untuk
diri sendiri, orang yang berada di bawah tanggungan dan juga
masyarakat selain mempunyai unsur kejiwaan dan kebendaan.
Potensi zakat dalam menangani beberapa masalah masyarakat
termasuklah dalam meningkatkan modal insan tidak dapat
dinafikan lagi. Malah, ia sepatutnya menyedarkan kita tentang
kepentingan untuk meningkatkan kualiti pengurusan dalam
sistem ini supaya semua sasaran yang terkandung disebalik
kewajipan zakat dapat direalisasikan.

ISLAM DAN KEHARMONIAN
BERAGAMA DI MALAYSIA:
Satu Tinjauan daripada Perspektif
Ancaman Islam Liberal

Muhammad Azizan Sabjan

Pendahuluan

Perlembagaan Malaysia telah menyatakan dengan jelas
kedudukan agama Islam sebagai agama rasmi persekutuan. Hal
ini termaktub dalam Bahagian I, Bab 3 Perlembagaan Malaysia,
yang berbunyi seperti berikut:

“Agama rasmi Persekutuan ialah agama Islam, tetapi
agama-agama lain boleh dianuti secara aman dan harmoni
di mana-mana bahagian Persekutuan.”

Bersesuaian dengan faktor sejarah, fungsi, status dan kewujudan
agama Islam di Malaysia, maka agama Islam dipilih sebagai
agama rasmi negara. Berdasarkan peruntukan ini dapatlah juga
disimpulkan bahawa Malaysia ialah sebuah negara yang amat
menjunjung tinggi pengamalan keagamaan. Walaupun Islam
adalah agama rasmi negara, agama-agama lain yang ada di negara
ini adalah bebas diamalkan malah rumah-rumah ibadat turut
dibina bagi mempermudahkan penganutnya untuk menjalankan
tanggungjawab keagamaan masing-masing.

Walau bagaimanapun, kini kedaulatan agama Islam tercabar

dengan kewujudan pelbagai ancaman idea asing yang kian
menular dan meresap dalam masyarakat Malaysia. Antara yang

yang sedia ada. Fahaman Islam Liberal perlu ditangani hingga
ke akar umbi. Sekiranya terlalai, akibatnya cukup parah. Para
sarjana dan intelektual Muslim juga masyarakat Malaysia
yang beragama Islam sayugianya tidak sewajarnya menyepi
diri dengan menganggap pemikiran Islam Liberal sebagai satu
gerakan yang enteng dan tidak merbahaya. Satu usaha bersepadu
perlu dilaksanakan demi mematahkan fahaman merbahaya ini
sekaligus menjamin kedaulatan Islam dan masyarakat Muslim
bukan setakat di Malaysia malah di arena antarabangsa.

SIGNIFIKAN TEKNIK EVOKATIF
TERHADAP KEYAKINAN DIRI:
Kajian Kes Modal Insan OKU

Mohd Arsad Johanis
Nazarudin Zainun

Pengenalan

Menurut Mohd Arsad (2013) dalam penulisan tesisnya
menyatakan bahawa konsep kendiri adalah pengetahuan
seseorang individu itu terhadap dirinya sendiri, andaian serta
perasaan tentang dirinya sendiri. Beliau juga menyatakan bahawa
perkara ini menjadi nadi utama dalam kebanyakan proses yang
berkaitan dengan mental. Menurut beliau lagi, kesedaran kendiri
juga adalah antara satu konsep yang terpenting dalam psikologi
dan konsep kendiri setiap individu juga adalah berbeza antara
satu sama lain. Salah satu konsep kendiri yang ada ialah konsep
kendiri benar. Konsep kendiri ini berkemungkinan sama dengan
identiti yang lebih disukai oleh seseorang itu atau kendiri tersebut
dirasakan adalah yang terbaik. Kendiri ini adalah bersifat kemas,
seragam, penerangan positif, stabil serta relatif dan tidak padan
dengan realiti yang kebanyakan orang lain alami. Oleh itu, setiap
individu pasti memiliki sifat kendiri masing-masing dan pastinya
ada yang disukai dan ada yang tidak.

Definisi lain yang diperolehi daripada penyelidik lain telah
menyatakan tentang konsep kendiri dengan maksud hampir
sama iaitu manusia mempunyai suatu gambaran atau pandangan
tentang diri mereka sendiri. Gambaran inilah yang disebut sebagai

Penutup

Daripada kesemua topik yang dibincangkan dalam buku ini,
dapat disimpulkan di sini akan kepentingan kesedaran dalam diri
masyarakat di Malaysia ini untuk terus berusaha memajukan diri
serta keluarga mereka. Hal ini kerana, isu pembangunan sosial
amat dititik beratkan, bahkan jika dahulunya kita sering terlepas
pandang akan kepentingan modal insan bagi menerajui serta
meneruskan legasi pembangunan negara ini suatu masa nanti,
tapi kini semakin banyak pihak menyedari akan isu ini. Tidak
terkecuali golongan cerdik pandai dalam mengaitkan isu-isu
yang sebelum ini dirasakan tidak berkaitan dalam pembangunan
modal insan, seperti isu zakat dan masjid. Tapi kini, dengan ilmu
yang ada pada mereka, hampir setiap benda yang ada dalam
negara ini boleh dikaitkan dalam usaha membangunkan modal
insan.

Bagi menyokong usaha yang telah kerajaan lakukan selama ini
dalam membentuk insan yang cemerlang seiring harapan dan
cita-cita kerajaan dalam mencapai negara maju pada tahun
2020, marilah kita bersama-sama menyokong dan turut serta
dalam apa sahaja program yang bermanfaat serta menjurus
kepada pembangunan modal insan, dan seterusnya melahirkan
lebih banyak golongan cerdik pandai dan dapat menyumbangkan
kepada perkembangan negra daripada pelbagai aspek, dan secara
tidak langsung segala cadangan serta harapan para penulis dalam
buku ini dapat direalisasikan.

